MINUTAT E TAKIMIT TE GRUPIT TE KONTAKTIT TE TREGUT BANKAR
MBAJTUR NE SELINE QENDRORE TE BANKES SE SHOIPERISE NE 19 MAJ 2017

Né daté 19 maj 2017, né ambientet e Bankés sé Shqipérisé, u organizua mbledhja e radhés e
Grupit té Kontaktit me pjesémarrjen e drejtuesve té departamenteve té thesarit t€ bankave té
nivelit té dyté. Takimi u drejtua nga Drejtori i Departamentit t€ Operacioneve Monetare
(DOM) né Bankén e Shqipérisé, z. Marian Gjermeni dhe me pjesémarrje kontribuese me
ftesé t¢ DOM té Késhilltarit t¢ FMN-sé prané BSH-sé, z. Guido Della Valle, dhe me
pérfagésues té tjeré nga DOM, BSh, dhe Ministria e Financave (MoF). Né kété takim morén
pjesé pérfagésues nga 16 banka.

Fjala pérshéndetése u mbajt nga z. Gjermeni, i cili prezantoi ¢éshtjet pér diskutim, me té cilat
pjesémarrésit ishin njohur paraprakisht. Temat kryesore ishin zhvillimi i tregut sekondar té
letrave me vleré dhe efekti né pérllogaritjen e rezervés sé detyrueshme i masave té
propozuara nga BSH pér deeuroizimin. Z. Gjermeni njoftoi gjithashtu mbajtjen e konferencés
sé organizuar nga Banka Botérore né datat 6 dhe 7 gershor, me temé kryesore zhvillimin e
tregjeve sekondare.

Tema: Tregu i letrave me vleré
Prezantuar:  Z. Guido Della Valle, Késhilltar i FMN-sé prané BSH-sé

Z. Della Valle e nisi prezantimin me njé pérmbledhje té situatés sé tregut té letrave me vleré.
Ky treg karakterizohet nga njé raport i larté i borxhit si pérgindje e Produktit té& Brendshém
Bruto (PBB) (rreth 70%); éshté kryesisht vendas (mbi 50% nga investitoré vendas), me
mungesé té investitoréve té huaj; éshté i denominuar né monedhén vendase; si dhe éshté
jolikuid e afatshkurtér. Né vijim, z. Della Valle prezantoi shembullin e dy vendeve, Serbisé
dhe Armenisé. Serbia ka gené e suksesshme né diversifikimin e bazés sé investuesve, duke
rritur pérgindjen e investitoréve nga Mbretéria e Bashkuar dhe Shtetet e Bashkuara té
Amerikés. Nga ana tjetér, Armenia pérdor sistemin “Primary Dealers” dhe ka qgené e
suksesshme né promovimin e tregut. Mé tej prezantimi vijoi me pérfitimet gé kané té gjitha
palét e interesuara nga njé treg sekondar likuid. Thesari i shtetit pérfiton nga rritja e bazés sé
investitoréve, strukturimi mé i miré i emetimeve té reja dhe ulja e riskut té likuiditetit si
rrjedhojé e frekuencés sé larté té sinjaleve t& gmimeve. Kérkesa mé e larté ul késhtu kostot e
emetimit, pérfshiré primin e riskut. Njé treg sekondar likuid u ofron bankave mundésiné pér
té menaxhuar mé miré likuiditetin e tyre, dhe pér té€ ulur riskun e likuiditetit, ndérsa
investitoréve u ofron mundésiné pér diversifikimin e portofolit té tyre dhe minimizimin e
kostove té transaksioneve e té riskut té likuiditetit. Banka Qendrore gjithashtu pérfiton nga
njé treg sekondar likuid népérmjet menaxhimit mé té miré té portofolit té letrave me vleré
dhe té pozicionit té likuiditetit strukturor. Objektivi final i promovimit té tregut té letrave me
vleré éshté njé treg eficient, likuid dhe elastik, ndérsa objektivi operacional afatshkurtér éshté
pjesémarrja né ankandet e tregut primar.



Z. Gjermeni theksoi réndésiné e marrjes sé opinioneve dhe sinjaleve nga ana e bankave té
nivelit t& dyté me qgéllim zhvillimin e tregjeve té letrave me vleré. Banka e Shqipérisé ka
ndérmarré disa hapa né transferimin e njé pjese té investimit né letrat me vleré né tregun
sekondar dhe kérkon angazhimin e bankave pér té kryer transaksione, né veganti té letrave té
paemetuara akoma né treg. Vihet re gqé né ankandet e mbajtura béhen pjesémarrés njé numér i
vogél bankash, me gjithé publikimin paraprak té kalendarit té ankandeve. Gatishméria e
bankave tregtare éshté njé kusht thelbésor né zhvillimin e tregut sekondar. Pérfagésuesit e
Ministrisé sé Financave, po ashtu theksuan gé Ministria e Financave éshté e interesuar té
dégjojé nga pérfagésuesit e bankave rreth nevojave té tyre té cilat mund té plotésohen nga
geveria dhe BSH.

Pérfagésuesit e bankave, nga ana e tyre, u shprehén se u nevojiten nxitje konkrete nga ana e
BSH-sé, si dhe mundésia pér té kryer rolin e ndérmjetésit midis tregjeve primare dhe atyre
sekondare. Gjithashtu, u theksua se politikat monetare ndigen dhe se duhet punuar pér
krijimin e infrastrukturés sé nevojshme pér rritje té kérkesés dhe té likuiditetit né treg. Né
lidhje me sistemin “Primary Dealers”, pjesémarrésit u shprehén se implementimi i tij duhet
té jeté hapi i paré pér té nxitur tregtimin né tregun sekondar, megjithése impakti i
implementimit té sistemit do té vijé pas njé transformimi gradual. Né kété kuadér u propozua
lejimi vetém i bankave té licencuara pér té tregtuar, lidhja e pérgindjes sé pjesémarrjes me
nivelin e portofolit té bankave dhe mundésimi i lehtésirave.

MEé pas, né funksion té kétij diskutimi, fjalén e mori z. Keler Gjika, pérfagésues i Bankés
Botérore, i cili paraqgiti géllimet e mbajtjes sé konferencés sé organizuar nga Banka Botérore
né datat 6 dhe 7 gershor 2017, si kuptimi i pérbashkét ndaj tregut té letrave me vleré té
geverisé, prezantimi i pérvojave té vendeve té tjera dhe diskutimi i hapave, kéndvéshtrimeve
dhe pozicioneve té paléve té interesuara. Né kété kuadér, z. Gjermeni theksoi réndésiné e
pjesémarrjes né kété konferencé dhe shtrimin e ideve konkrete.

Tema: Ndryshime né Rezervén e Detyrueshme
Prezantuar:  Z. Klodion Shehu, Drejtor i Departamentit té Stabilitetit Financiar

Pjesa e dyté e takimit u fokusua né ndryshimet gé kané té béjné me rezervén e detyrueshme,
si pasojé e masave té propozuara nga BSH mbi de-euroizimin. Z. Shehu, Drejtor i
Departamentit té Stabilitetit Financiar, paraqiti prezantimin e tij né lidhje me kéto ndryshime,
duke siguruar se koha e implementimit té kétyre ndryshimeve éshté e mjaftueshme pér té mos
pasur ndikim né kursin e kémbimit, dhe se impakti i tyre parashikohet té jeté afatmesém e
afatgjaté.

Né pérfundim té takimit, pjesémarrésit diskutuan mbi ¢éshtjen e formalizimit té procedurave
té TRIBOR-it duke nénvijézuar pérfitimet afatgjata té funksionimit té tij, si dhe mbi
finalizimin e kontratés sé unifikuar té marréveshjeve té riblerjes dhe té anasjella té riblerjes.



